
T    F O   A : “Xalq qəzeti”nin kompüter mərkəzində yı ılıb və  
səhifələnib, “Azərbaycan” nəşriyyatında çap olunub.

Azərbaycan Respublikası 
Prezidentinin İşlər İdarəsinin 
kollektivi Azərbaycan Respub-
likası Prezidentinin İşlər müdi-
rinin müavini Elçin Rəhimova 
qudası 

AD  ƏCƏ  

vəfatından kədərləndiyini 
bildirir və dərin hüznlə başsağ-
lığı verir.
                                                                                                                  

Süleyman İsmayılov və şö-
bənin əməkdaşları iş yoldaşla-
rı Akif Atababayevə anası 

Ə A Ə ƏD  

vəfatından kədərləndikləri-
ni bildirir və dərin hüznlə baş-
sağlığı verirlər.
                                                                                                                  

Azərbaycan Respublika-
sının Prezidenti yanında Döv-
lət İdarəçilik Akademiyasının 
rektorluğu, professor-müəllim 
heyəti və Həmkarlar İttifaqı 
Komitəsi Dövlət İdarəçilik Aka-
demiyasının dövlət qulluğu və 
kadr siyasəti kafedrasının pro-
fessoru

AD  ƏCƏ  

vəfatından kədərləndiklə-
rini bildirir və mərhumun ailə-
sinə dərin hüznlə başsağlığı 
verirlər.

“Xalq qəzeti”nin kollektivi 
Azərbaycan Mətbuat Şurası 
idarə heyətinin üzvü Yadigar 
Məmmədliyə dayısı, Milli Məc-
lisin keçmiş deputatı, tanınmış 
tarixçi alim

S Ə DƏ  

vəfatından kədərləndiyini 
bildirir və dərin hüznlə başsağ-
lığı verir.
                                                                                                                

Meliorasiya Elmi-Tədqiqat 
İnstitutunun kollektivi institutun 
direktoru Mir Mövsüm Dada-
şevə əzizi

AD  ƏCƏ  

vəfatından kədərləndiyini 
bildirir və dərin hüznlə başsağ-
lığı verir.
                                                                                                                  

Səhiyyə İşçiləri Həmkarlar 
İttifaqı Respublika Komitəsinin 
kollektivi komitənin sədri Arif 
Mərdanova əzizi

 S TA O

vəfatından kədərləndiyini 
bildirir və mərhumun ailə üzv-
lərinə dərin hüznlə başsağlığı 
verir.

Yazda açan, ətir 
saçan çiçəklər...

Çiçəklər təbiətin və fəsillərin yaraşığı, se-
vincli və kədərli günlərimizin şərikidir. Toy-dü-
yündə, ad günlərində, qonaq gedəndə çiçəkdən 
gözəl hədiyyə tapmaq mümkün deyil. Ən yaxın, 
ən doğma adamlarımızın məzarı üstünə təzə-
tər çiçəklər qoyuruq. Görünür, elə bu səbəblərə 
görə çiçəklər klassik hədiyyə hesab edilir. 

Alimlər və bioloqlar çiçəklər haqqında ma-
raqlı bir fakt üzə çıxarıblar: onlar təkcə estetik 
zövq predmeti deyil, həm də insan beyninin 
müalicəsində əvəzsiz rol oynayırlar. Çin alimləri-
nin araşdırmalarına görə, nərgiz, novruzgülü, la-
vanda və zəfəran kimi çiçəklər bir sıra müalicəvi 
xüsusiyyətlərə malikdir.

Novruzgülünün tərkibindəki qalantamin mad-
dəsi əqli zəiflik və beyin qan dövranının xroniki 
pozğunluğu zamanı faydalıdır. Həmin maddə 

nərgizin tərkibində də var. Onun xərçəng əley-
hinə xassələrə malik olduğu da güman edilir. 
Sidneyli alimlər müəyyən ediblər ki, zəfəran gör-
mə hüceyrələrinin elastikliyinə kömək edir, la-
vanda isə qorxu hissini aradan qaldırır, yuxusuz-
luqdan xilas edir, ağrıları və aqressivliyi azaldır. 
Südləyən gülü də eyni xüsusiyyətlərə malikdir. 
O həm də beyin hüceyrələrini qocalmadan qoru-
yur. Qızılgül güllərin şahı, lalə baharın müjdəçi-
sidir, bənövşə isə gözəl gözlərin simvoludur. 

asmin gözəlliyi ilə yanaşı məişətdə və tibdə 
faydalı çəkildə istifadə olunan bitkidir. Fransada 
onun gövdəsindən fleyta və tütək hazırlayırlar, 
Çində isə onu çaya əlavə edirlər. Hindistanda 
jasmini sevginin “Ay işığı” adlandırırlar. Qızlar 
həmin güldən bəzək və kosmetik vasitə kimi 
istifadə olunur. asminin cavan yarpaqlarından 
ədva kimi də istifadə edirlər. Onunla gözləri yu-
maq çox faydalıdır. Alimlərin fikrincə, bu heyra-
nedici gülün ətri beyni canlandırır, yaradıcılığı 
stimullaşdırır.

Lalə nazənin gözəl bir güldür, yaraşığından 
əlavə məhsuldarlığın da rəmzi sayılır. Onun qu-
tucuğunda 30 min toxum var, ona görə də onu 
bolluğun və izdivaclıq ilahəsinin simvolu hesab 
edirlər. Ağ su zanbağı təmiz, durğun şirin su və 
göl səthində yetişən bitki növü, qeyri-adi bir gül-
dür. Rəvayətə görə, ağ su zanbağı su pərilərinin 
gülüdür. Ondan əsəblərin sakitləşməsində, fikir 
dağınıqlığının aradan qaldırılmasında istifadə 
edirlər.

Təbiət ilin bütün fəsillərində öz gözəlliyi ilə 
valeh edir və ovsunlayır. Baharda açaraq həyatı-
mıza gözəllik gətirən çiçəklər həm yüksək ovqat, 
həm də gözəllik yaradır.

Şərqdən mavi Xəzərin qumsal sahillərindən başlayan Şabran rayonunun 
ərazisi düzənliklərdən keçərək meşə ətəklərinə qovuşur. Buradan Şabranın 
yaşıl donu sayılan böyük meşələr başlayır. Sıx meşələrin bitdiyi yerdə 
əzəmətli dağlar yüksəlir. Möhtəşəm duruşu ilə bu yurda keşik çəkirmiş 
kimi görünən Çaraqqaya dağının ən uca zirvəsində isə əsrlərə şahid 
olan əzəmətli qədim bir qala boy verir – Çıraqqala. Əsrlərin amansız 
savaşlarından zəfərlə ayrılmış “yorğun cəngavərə” bənzəyən bu möhtəşəm 
qala qüruru, əzəməti ilə adamı heyran edir. 15 əsrdən çoxdur ki, Çıraqqala 
zamanın fitnə-fəsadına, müharibələrə, düşmənlərin hücumlarına, təbiətin 
şıltaqlıqlarına sinə gərməkdədır.

Çıraqqala V-VI əsrlərdə Səsa-
ni hökmdarı I Qubadın (488-531) 
hakimiyyəti dövründə inşa edilib 
və XVIII əsrə qədər müdafiə qa-
lası kimi istifadə olunub. Yazılı 
mənbələrdəki məlumatlara görə, 
 vaxtilə qalanın ərazisində Quba 
xanı Fətəli xanın üçmərtəbəli sara-
yı olub. Qalada xidmət edən keşikçi 
dəstələri Beşbarmaqdan başlamış 
Dərbəndədək təxminən 100 kilo-
metr əraziyə nəzarət edə bilibilər. 
Xəzər sahillərindən keçən İpək Yo-
lunun müdafiəsində isə Çiraqqala 
baş dayaq məntəqəsi rolunu yerinə 
yetirib. Karvanlara basqınlar, ya-
delli soyğunçuların hücumları gözə 
dəyəndə dərhal qalada tonqal yan-
dırılmaqla təhlükə barədə Xəzər 
sahilində yerləşən müvafiq müha-
fizə dəstələrinə xəbərdarlıq siqnalı 
ötürülüb. 

Dəniz səviyyəsindən 1232 metr 
hündürlükdə yerləşən qala Şabran 
rayon mərkəzindən 25 kilometr 
aralıda olan Çaraq kəndinin ərazi-
sində yerləşir. Düşmənlərdən mü-
dafiə olunmaq və onların hücumları 
barədə 4 istiqamət üzrə məlumat 
vermək məqsədilə tikilən qala 120 
metr hündürlüyü olan nəhəng bir 
qayanın üstündə inşa olunmuşdur. 
Tədqiqatçıların fikrincə, qalanın 
tikilməsində əsas məqsəd Xəzər 
dənizindən başlayan və Babada-
ğadək uzanan 60 kilometr uzunlu-
ğundakı Gilgilçay səddini düşmən 
hücumlarından qorumaq idi. Çünki 
o dövrlərdə Gilgilçay səddi təkcə 
Azərbaycanda deyil, Qafqazda da 

ən böyük müdafiə qurğusu hesab 
olunurdu. Dünyada isə o, Çin səd-
dindən sonra ikinci hərbi qurğu sa-
yılırdı.

Çıraqqala tipli qalalar Azərbay-
canın digər bölgələrində də vardır. 
Oğuz, Qazax, Lerik, Yardımlı, İs-
mayıllı və başqa rayonlarımızda 
belə qalalara rast gəlinir. Lakin Çı-
raqqala həm qalanın inşası üçün 
ayrılan yerin hərbi-strateji üstün-
lükləri və coğrafi relyefinə, həm 
memarlıq üslubuna, möhkəmliyinə 
və tikintinin keyfiyyətinə, həm də 
tikinti zamanı siyasi, hərbi, mədəni 

və estetik tələblərin yerinə yetiril-
məsinə görə digər qalalardan kök-
lü surətdə fərqlənir. Qalanın əra-
zisi təxminən 20 hektara yaxındır. 
Bu, Bakı şəhər qalası İçərişəhərin 
ərazisindən (21,5 hektar) azacıq 
kiçikdir.

Çıraqqala Xəzər dənizindən 
başlayaraq Babadağın ətəklərinə-
dək uzanan üç qaladan biridir. An-
caq həmin iki qala və səddin çox 
hissəsi zamanın tufan və boranına, 
təbiətin şıltaqlığına tab gətirmədiyi 
üçün uçulub dağılmışdır. Çıraqqa-

lanın mərkəzi qala da daxil olmaqla 
17 bürcü olmuşdur. Hazırda 17 bür-
cün yalnız 3-ü salamatdır, 14 bür-
cün isə yalnız xarabalıqları qalmış-
dır. Bu nəhəng tikintinin divarlarının 
hündürlüyü 8-10 metr, qalınlığı 3-4 
metrdir. Qala divarının yanında su 
anbarı yerləşib. Anbara su xətti 
saxsı torbalarla dağlardan çəkilib. 
Qarşıda hündürlüyü 150 metr olan 
sıldırım qayalığın uca zirvəsində 
müşahidə məqsədilə daş bürc və 
siqnal məntəqəsi inşa edilmişdir. 
Qalanın xüsusi həbsxanası, ərza-
ğın normal saxlanması üçün 80-

200 metr məsafədə qaya döşündə 
yerləşən buzxanası olmuşdır.

Çıraqqala Bakıdakı Qız qala-
sı formasına uyğun inşa edilib. Bu 
qalaların hər ikisinin hündür tikil-
məsi qarşıdan gələn hücumun qar-
şısının alınması və uca zirvədən 
döyüşü müşahidə etmək məqsədi 
daşıyıb. Qalanın ətrafında 5-6 yer-
də bulaqların mövcudluğu burada 
kifayət qədər su ehtiyatının olması, 

qalaya yaxın ərazilərdə münbit və 
məhsuldar əkin və bostan sahələri-
nin yerləşməsi qalada yaşayan bü-
tün heyətin, o cümlədən əsgər və 
keşikçilərin rahat həyat şəraitindən 
xəbər verir.

“Çıraqqala”nın adı 2001-ci ildə 
UNESCO-nun siyahısına daxil 
edilib. Qalanın adının yaranması 
haqqında da tədqiqatçıların fikir-
ləri fərqlidir. Görkəmli tədqiqatçı, 
alimimiz Mirəli Seyidov qalanın adı 
ilə bağlı açıqlamada qeyd edirdi ki, 
türk mənşəli “sıraq”, “şiraq”, “çıraq” 

sözləri “işıq buraxan”, “şüa bu-
raxan” mənasını verir. Ona görə də 
Çıraqqalanın adının qədim türk tay-
faları sıraqların adı ilə bağlı olması 
fikirləri də həqiqətə yaxındır. 

Qalanın tikintisi zamanı bişiril-
miş gil kərpic və daşdan istifadə 
edilmişdir. Tikintinin üslubu Alban 
və Sasani memarlığına uyğun for-
mada aparılmışdır.

Sovetlər birliyinin zamanında 
Çıraqqalada bərpa-konservasiya 
işlərini həyata keçirməyə cəhdlər 
edilmiş, qalanın bərpası barədə 
cizgilər və layihələr işlənib hazır-
lanmış, lakin bərpa-konservasiya 

işlərini görmək mümkün olmamış-
dır. Milli tarixi-mədəni abidəmiz 
Çıraqqalaya da diqqət və qayğı ulu 
öndər Heydər Əliyevin “Çıraqqala” 
tarixi abidələr kompleksinin bərpa-
sı və qorunması haqqında” 23 iyun 
2003-cü il tarixli sərəncamı ilə baş-
layıb. Sərəncama əsasən Çıraqqa-
la tarixi kompleksi qoruq elan edilib, 
onun qorunması və bərpa edilməsi 
üçün müvafiq təşkilatlara tapşırıq-

lar verilib. Həmin vaxtdan başlaya-
raq qalanın mühafizəsi və bərpası 
istiqamətində geniş işlərə başlanıb. 
Ümummilli liderimiz Heydər Əli-
yevin siyasi kursunu sədaqətlə və 
uğurla həyata keçirən Azərbaycan 
Prezidenti İlham Əliyev 2019-cu il 
martın 13-də “Çıraqqala” abidəsin-
də möhkəmləndirmə, bərpa-kon-
servasiya işlərinin görülməsi ilə 
bağlı tədbirlər haqqında sərəncam 
imzalayıb. Bu məqsədlə Mədəniy-
yət Nazirliyinə maliyyə vəsaiti ayrı-
lıb. Hazırda qalada abadlaşdırma, 
xüsusilə mədəni abidənin möh-
kəmləndirilməsi, bərpa-konservasi-
ya işləri davam etdirilir.

Azərbaycan Prezidentinin 2019-
cu il 22 oktyabr tarixli sərəncamı ilə 
“Çıraqqala Tarixi Qoruğu” və “Şab-
ran şəhəri Tarixi Qoruğu” birləşdi-
rilərək “Çiraqqala-Şabran” Dövlət 
Tarix-Mədəniyyət Qoruğu yaradılıb. 
Hazırda Çıraqqala-Şabran Qoru-
ğunda 7 tarixi abidə var. Onlardan 
3-ü Çıraqqala, Gilgilçay səddi və 
qədim Şabran şəhəri dünya əhə-
miyyətli abidələrdir. Azərbaycan 
müstəqillik qazandıqdan sonra Çı-
raqqalanı tədqiq edən professor 
Cəfər Qiyasi belə yazır: “Çıraqqa-
la” abidəsi orta əsrlər Azərbaycan 
hərbi memarlığının mükəmməl nü-
munələrindən biridir”. 

Hər il ulu öndər Heydər Əliyevin 
doğum günü mayın 10-u Şabranın 
bütün idarə, müəssisə və təşkilat-
ları, rayon ictimaiyyəti, o cümlədən 
gənclər və idmançılar rayonun ən 
uca zirvəsində qərar tutan Çıraqqa-
laya yürüş edirlər. 

18 Aprel eynəlxalq Abidələr və Tarixi erlər ünüdür

Çıraqqala – igid 
babaların Laçın yuvası

Yenə də yağmursuz, amma arabir dumanlı...
kologiya və Təbii Sərvətlər azirli-

yi illi idrometeorologiya Xidmətinin 
verdiyi məlumata əsasən aprelin 18-də 

akıda və Abşeron yarımadasında hava 
dəyişkən buludlu olacaq. Əsasən ya -
mursuz keçəcək. 

Səhər bəzi yerlərdə duman olacaq. Müla-
yim cənub küləyi əsəcək. Gecə 9-14 , gündüz 

21-26  isti olacaq. Atmosfer təzyiqi 759 mm 
civə sütunundan 756 mm civə sütununa enə-
cək, nisbi rütubət gecə 60-65, gündüz 45-55 
faiz olacaq. Azərbaycanın rayonlarında əsasən 
yağmursuz keçəcək. Gecə və səhər bəzi dağlıq 
və dağətəyi rayonlarda arabir duman olacaq. 
Mülayim şərq küləyi əsəcək, bəzi şərq rayon-
larında arabir güclənəcək. Havanın temperatu-
ru gecə 10-15 , gündüz 23-28 , dağlarda gecə 
5-10 , gündüz 18-23  isti olacaq.

. S M   

Aprel süfrəsi – oyanıșın nəfəsi
Aprel ayının gəlməsi ilə bazarlarda, marketlərin meyvə-tərəvəz 

şöbələrində rəngarəng məhsullar görünür. Türkiyəli professor Canan 
Karatay hər meyvə və tərəvəzi mövsümündə yeməyi tövsiyə edir.

Dietoloq bildirib ki, yazda mövsümi qi-
dalanmaya diqqət yetirmək, gün ərzində 
istifadə etdiyimiz qida əlavələrindən uzaq 
durmaq və tərkibində kimyəvi maddə olma-
yan məhsullardan istifadə etmək lazımdır. 

Baharın gəlişi ilə aprel ayında hansı mey-
və, tərəvəz və göyərtilərdən istifadə edək 
ki, bədənimizə xeyri olsun və qışda itirdiyi-
miz vitamin və mineralların yerini az da olsa 
doldursun? 

Canan Karatayın fikrincə şüyüd, paxla, 
kahı, təzə yaşıl noxud, cəfəri, göy soğan, 
təzə sarımsaq, rozmarin (mərzə), nanə, 
pərpərən (bəzi bölgələrdə pərpətöyün), çu-
ğundur, quşqonmaz (qulançar), kök məhz 
orqanizmin tələb etdiyi maddələrlə zəngin-
dir.

Karatay həmçinin qeyd edib ki, aprelin 
faraş meyvələri alça və çiyələkdir.

